
Медициналық қызметтің сапасын 
сараптауды ұйымдастыру жəне 
жүргізу ережесі "Денсаулық сақтау 

жүйесі туралы" Қазақстан 
Республикасының Заңына сəйкес 
əзірленді жəне медициналық 
қызмет сапасын сараптауды 
ұйымдастыру жəне жүргізу 

тəртібін белгілейді.



 Медициналық қызметтің сапасын 
сараптауды медициналық қызмет 
көрсету саласындағы бақылау 

жөніндегі мемлекеттік орган , сондай-ақ 
"Денсаулық сақтау саласында 

аккредиттеу ережесін бекіту туралы" 
Қазақстан Республикасы Үкіметінің 2004 

жылғы 8 қаңтардағы N 
15 қаулысымен бекітілген тəртіппен 
аккредиттелген тəуелсіз сарапшылар 

жүргізеді.



                Медициналық қызметтің сапасын сараптау: 
      1) көрсетілетін медициналық көмектің көлемі мен сапасын, 
медициналық ұйымдарды қаржыландыру мөлшерінің негізділігін 
белгілеуді; 
      2) медицина қызметкерлерінің біліктілік деңгейінің салалық 
нормативтердің талаптарына сəйкестігін белгілеуді; 
      3) медициналық құралдармен жабдықтандырудың белгіленген 
нормативтерге сəйкестігін белгілеуді; 
      4) денсаулық сақтау саласында азаматтардың құқықтарын 
қорғауды қамтамасыз етуді; 
      5) азаматтардың көрсетілетін медициналық көмек пен 
медициналық қызметтердің деңгейі мен сапасына қанағаттану 
дəрежесін белгілеуді; 
      6) лицензиямен белгіленген медициналық көмектің түрлеріне 
сəйкестігін белгілеуді; 
      7) сапасыз медициналық қызмет көрсету себебін анықтау, 
оларды жою жөнінде шаралар қабылдау жəне медициналық көмек 
көрсетуді жетілдіруді қамтиды.



Медициналық қызметтің сапасын сараптаудың 
мəні мен қағидаттары

       Медициналық қызмет сапасының деңгейін айқындайтын 
индикаторлардың негізінде көрсетілген медициналық қызметтің 

нəтижелерін талдау жəне бағалау сапаны сараптаудың мəні болып 
табылады.

      Медициналық қызметтің сапасын сараптаудың негізгі 
қағидаттары: 

      1) жүйелілік: құрылым, процесс пен нəтиже индикаторлары өзара 
байланыста болуы үшін медициналық қызметтің сапасын сараптау 

жүзеге асырылады; 
      2) объективтілік: денсаулық сақтау саласындағы бекітілген 

стандарттарды пайдалана отырып, медициналық қызметтің сапасын 
сараптау жүзеге асырылады; 

      3) жариялылық: денсаулық сақтау өкілдерінің қатысуымен 
медициналық қызметтің сапасын сараптау жүзеге асырылады.



Медициналық қызметтің сапасын сараптау түрлері мен 
кезеңдері

       Медициналық қызметтің сапасын сараптау түрлері: 
      1) ағымдағы сараптама - медициналық қызметтің 
сапасын сараптау сəтінде медициналық қызмет алып 
жатқан емделушілердің медициналық карталары; 

      2) ретроспективті сараптама - медициналық 
қызметтің сапасын сараптау сəтінде медициналық 

қызмет алған емделушілердің медициналық карталары.
     



 Медициналық қызметтің сапасын сараптау кезеңдері: 

      1) медициналық карталарды талдау; 
      2) денсаулық сақтау субъектісінің жəне олардың қызметін 
регламенттейтін денсаулық сақтауды басқарудың жергілікті 
органдарының құжаттамаларын зерделеу; 
      3) индикаторларды пайдалана отырып, сараптама нəтижелерін 
математикалық үлгілеу арқылы медициналық қызмет сапасының 
деңгейін айқындау; 
      4) медициналық қызметтің сапасын сараптау нəтижелерін талдау 
жəне қорытындылау, шешімдерді қалыптастыру; 
      5) өткізілген медициналық қызметтің сапасын сараптау 
қорытындысын қалыптастыру; 
      6) денсаулық сақтау субъектісін медициналық қызметтің сапасын 
сараптау нəтижелері туралы хабардар ету; 
      7) азаматтардың көрсетілетін медициналық көмектің жəне 
медициналық қызметтің деңгейі мен сапасына қанағаттану 
дəрежесін айқындау.



Медициналық қызметтің сапасын бағалау

      Стационардағы медициналық қызметтің сапасын бағалау осы 
Ережеге 1-қосымшаға сəйкес стационардың əрбір бөлімшесі 
бойынша кемінде 10 стационарлық сырқаттың медициналық 
картасының сараптама нəтижелері бойынша айқындалады. 
         Одан басқа: 
      1) өлім жағдайлары; 
      2) ауруханаішілік жұқпалардың пайда болу фактілері; 
      3) асқынулар, оның ішінде операциядан кейінгі асқынулар; 
      4) бұрынғы сапасыз емдеудің салдарынан бір ай ішінде сол ауруы 
бойынша қайтадан емделуге жатқызудың барлық оқиғалары 
медициналық қызметтің сапасын сараптауға жатады.



Бастапқы медициналық-санитарлық көмек көрсету деңгейінде осы 
Ережеге 2-қосымшаға сəйкес əрбір дəрігерлік учаске мен əрбір 
маманның бейіні бойынша кемінде 20 амбулаторлық сырқаттың 
медициналық картасы сараптауға жатады. 
      Одан басқа: 
      1) балалар мен жасөспірімдердің мониторингке жатқызылатын 
ауруларымен еңбекке жарамды жастағы адамдардың үйдегі өлімі; 
      2) мониторингке жататын аурулар бойынша бастапқы мүгедектікке 
шығу; 
      3) азаматтарды мониторингке жататын аурулар бойынша 

стационардан шыққаннан кейін бақылау; 
    4) онкологиялық аурулар мен туберкулездің асқынған 

нысандары; 
      5) жүктіліктің орта ауыр жəне қауіпті дəрежесінің ағымы 
асқынулары; 
      6) нəресте өлім-жітімі; 
      7) балалар өлімі-жітімі; 
      8) ана өлімінің барлық оқиғалары медициналық қызметтің сапасын 
сараптауға жатады.



Жедел медициналық жəрдем көрсететін медициналық қызметтің 
сапасын бағалау кезінде осы Ережеге 3-қосымшаға сəйкес əрбір 
жалпы бейін мен мамандандырылған бригадалардың кемінде 10 

шақыруының медициналық картасы сараптамаға жатады. 
      Одан басқа: 

      1) бір тəулік бойы сол ауру бойынша қайталанған шақырулар; 
      2) шақырулар кезіндегі өлімдер: бригада келгенше болған өлім, 

бригада келгенде болған өлім; 
      3) сырқаттарды ауруханаға жатқызған жағдайда жедел жəрдем 

бригадасы мен қабылдау бөлімі диагноздарының 
айырмашылығының барлық оқиғалары медициналық қызметтің 

сапасын сараптауға жатады.



Назарларынызға рахмет


